
Ffig 1: O Ben Cristin

Croeso’n 6l i'r Cafn

Ar 0Ol absenoldeb o dair blynedd
rydym yn falch o ddweud croeso’n 6l
I'r Cafn, cylchlythyr yr
Ymddiriedolaeth.

Mae’r Ymddiriedolaeth a phreswylwyr yr
ynys wedi bod yn hynod o brysur yn
gweithio ar ei rhan, yn adnewyddu’r tai a
rhoi trefn ar y ffermio. Mae canlyniadau eu
gwaith yn amlwg i bawb sy’n dod i Enlli.

Mae aelodau’r Ymddiriedolaeth yn rhan o
gymuned yr ynys a gallwn i gyd rannu yn ei
gwaith a’'i bywyd. Gobeithiwn y bydd
aelodau’'n gwerthfawrogi newyddion o'r
ynys a hoffem dderbyn eich newyddion,
sylwadau, a chyfraniadau ar gyfer vy
cylchlythyr nesaf a gyhoeddir yn yr hydref.

Mae’r ynys yn edrych yn dda ac rydym yn
awyddus i sicrhau mwy o aelodau a
chefnogwyr i rannu’r ynys gyda ni a hefyd
pobl sy’n fodlon ymuno yn y gwaith o reoli’r
ynys. Os ydych chi'n gwybod am unrhyw
un sydd & diddordeb yn Enlli ac a hoffai
gefnogi ein gwaith yna cofiwch eu hannog i
ymuno a’r Ymddiriedolaeth.

Mae nifer o bwyllgorau a fyddai'n falch
iawn o dderbyn eich cymorth, yn enwedig y
Pwyllgor Addysg a Dehongli sydd ag
angen mwy o aelodau. Mae’r pwyligor
hwn yn darparu gwybodaeth ar gyfer pobl
sy’'n ymweld &'r ynys ac yn annog ysgolion
i ymweld ag Enlli a deall ei phwysigrwydd.
Os oes gennych chi amser a medrau i
gynnig i'r Ymddiriedolaeth mewn unrhyw
faes anfonwch e-bost at post@enlli.org
neu ffoniwch John yn  Swyddfa’r
Ymddiriedolaeth. Mae cynlluniau ar vy
gweill hefyd i sicrhau mwy o wirfoddolwyr
ar yr ynys ei hun drwy ddarparu llety
newydd ar eu cyfer — mwy o newyddion i
ddod.

Edrych ymlaen..,

Cofiwch ddod draw i'r Cyfarfod Blynyddol
eleni. Mae Cyngor yr Ymddiriedolaeth
wedi bod yn gweithio ers chwe mis bellach
i greu cynllun pum mlynedd ar gyfer yr
ynys. Bydd y CBC yn Ysgol Aberdaron am
11 fore’r 4 Mehefin 2011 yn gyfle i chi
glywed mwy am y cynllun a datgan eich
barn.

Y bwriad yw gwarchod cymeriad yr ynys
sydd mor bwysig i ni ond hefyd i symud
ymlaen gyda rhai projectau sydd wedi eu
trafod yn ystod y blynyddoedd diwethaf
megis gwella’r cyflenwad d r a lleihau ein
dibyniaeth ar danwydd ffosil drwy
ddefnyddio ffynonellau adnewyddadwy o
ynni ar yr ynys. Hoffem gael syniadau
pawb ac ar 6l i ni gytuno ar y cynllun
byddwn yn trafod gyda Chronfa
Dreftadaeth y Loteri wrth geisio sicrhau
arian ar gyfer projectau dros y pum
mlynedd nesaf.

T Pellaf, y fferm (gan Jo a Steve Porter)

Yr hydref a'r gaeaf yn Nh  Pellaf

Mae hi wedi bod yn aeaf eithaf prysur
eleni, yn enwedig i Steve. Mae wedi
adnewyddu mwy o’r ffensio (oddeutu 800
metr), ac roedd peth o’r gwaith yn gryn her
mewn gwyntoedd cryf iawn, felly os yw'’r
ffensys yn gam ar y gwynt mae’r bai!

Codwyd llawer o'r ffensys ar yr ynys dros
15 mlynedd yn &l pan rannwyd y caeau’n
lleiniau pori. Gwnaed hyn er mwyn rheoli’r
pori ar bob llain, ac felly reoli’r cynefinoedd
yn fwy penodol. Er enghraifft, mae rhostir
morol Pen Diban, Penrhyn Gogor a’r
Groes yn fath o lystyfiant sy'n ffurfio
cynefin  mewn perygl yn rhyngwladol.
Drwy gyfyngu ar y pori ar adegau penodol
or flwyddyn, mae hwn bellach wedi ei
adfer a chawn ei fwynhau drwy’r tymhorau
- carped o glustog Fair pinc a seren y
gwanwyn glas yn y gwanwyn, a grug
porffor ar ddiwedd yr haf.

Project ychwanegol oedd ail-agor rhai o’r
ffosydd traddodiadol. Unwaith eto, cafwyd
canlyniadau positif i'r fferm a chadwraeth
ar yr ynys. Mae llawer o’r porfeydd a'r
dolydd gwair wedi mynd yn fwyfwy llaith
oherwydd diffyg draeniad. Roedd vy
system ffosydd a draenio a oedd yn
weithredol ar un pryd wedi eu cysylltu
drwy’r systemau caeau, gan gyfeiriod ri’r
ffosydd ac i'r moér yn y pen draw. Mae'’r
draeniau yma’n arbennig o amlwg ar yr
iseldir wrth edrych o gyfeiriad y mynydd
yng ngolau isel y gaeaf.

Dewiswyd pedwar llain fach o'r system
draddodiadol yma o ffosydd fel projectau
cychwynnol ac maent yn cynnwys agor y
ffosydd a chreu rhai pyllau newydd.

Mae Steve felly wedi meistroli sut i roi
cloddiwr bach ar waith ac wedi bod yn
glanhau’r ffosydd yn ofalus ac adfer rhai
cloddiau yn vy broses. Mae'r pyllau
newydd a gréwyd gan Gareth fel rhan o un
o'r projectau wedi llenwi gyda d r dros y
gaeaf ac yn ystod y cyfnod oer roedd y
rhew arnynt yn ddigon cryf i ni sglefrio!

Yn ogystal &r projectau hyn, llosgwyd
eithin ar y mynydd ac ar Ben Diban ar
ddechrau’r flwyddyn fel rhan o raglen
gylchol o reoli eithin bob 6/7 mlynedd.

Newyddion arall am y fferm: Mae gennym
ddau ychwanegiad newydd at greaduriaid
y fferm: y gwyddau Holly ac Ivor

Mae’r geifr, Eira a Morwenna, yn parhau i
fwynhau sylw unrhyw un sy’'n mynd heibio.

Ym mis Hydref codwyd twnnel poli yng
Nghae Ffynnon gerllaw T Pellaf. Cafodd
brawf da dros y gaeaf a llwyddodd i oroesi
er gwaethaf y gwyntoedd cryfion o bron
bob cyfeiriad! Rydym yn gobeithio y bydd
yn ymestyn y tymor tyfu llysiau, a'n
galluogi i fod yn fwy hunangynhaliol, efallai
gyda rhywfaint i'w werthu hefyd i
ymwelwyr! Dymor wrth dymor mae’r

cynnyrch o ran llysiau wedi bod yn
cynyddu, a byddwn yn eu gwerthu yn ystod
yr haf (cofiwch ffonio ymlaen llaw i gael
gwybod beth sydd ar gael).

Mae Jo’n dal yn brysur yn paratoi basgedi
a bun brysur yn cynaeafu helyg o'r
gwinllannau er mwyn creu mwy. Bu'n
archwilio cynlluniau newydd yn ogystal a
rhai o'r arddulliau mwyaf traddodiadol ar
gyfer basgedi coed tan, basgedi ffrwythau
a basgedi neges. Yn newydd eleni mae
powlen Geltaidd ar ffurf cwlwm

a fydd ar gael yn y siop grefft, ynghyd a’r
stoc arferol o gynnyrch ffelt, matiau gwlan,
gemwaith Rachel, mél Enlli a ffotograffau

il

DIGWYDDIADAU SERYDDOL
Mae'’r ynys yn lle ardderchog i wylio’r awyr
yn y nos ac yn ddiweddar cafodd ei
chynnwys ymysg safleoedd awyr dywyll
Ynysoedd Prydain yn 6l map arolwg a
gyhoeddwyd gan y cylchgrawn Sky at
Night.

Mae Steve yn ceisio manteisio’n llawn ar y
cyfle hwn drwy osod ei delesgop yn y
gromen seryddol fechan y tu 6l i D Pellaf
ac fe’i gwelir yno'n aml ar nosweithiau clir
ac oer yn ceisio tynnu lluniau o rai o
ryfeddodau awyr y nos ar ei gamera.
Roedd amodau oer diwedd Tachwedd a
dechrau Rhagfyr yn arbennig o glir ac
roedd Steve wrth ei fodd gyda llawer o'r
delweddau a dynnodd. Bydd un ohonynt
yn cael ei gyhoeddi yn y cylchgrawn Sky at
Night y DU yn ystod y misoedd i ddod.
Mae’'n werth dioddef bysedd oer i gael y
ffotograffau arbennig yma.

Mae Ben yn astudio ar gyfer TGAU mewn
Seryddiaeth ac felly mae Steve wedi bod
yn gweithio'n ddygn i ddysgu mwy na’i
ddisgybl. Dyma bwnc hynod o ddifyr i'w
astudio ac un sy’n fwyfwy poblogaidd. Un

o0 brojectau ymarferol Ben yw cymryd
lluniau o dri o leiaf o Wrthrychau Messier
yn awyr y nos ... gwrthrychau yw'r rhain a
ddarganfuwyd gan Charles Messier yn y
18" ganrif wrth iddo chwilio am gomedau.
Hyd yn hyn mae Ben wedi tynnu lluniau o
Alaeth Andromeda a’r Pleiades.

Colin — fy arwr

Enlli, Enlli, Enlli

Yn gorwedd yn y gwynt
Yn gorwedd yn y mor

Fel carreg fawr sy’'n cysgu.

Sut dwi'n gallu cyrraedd Enlli ?
Sut dwi'n gallu cyrraedd fy ngwyliau haf?

Pwy sy’'n deall y gwynt?

Pwy sy’'n deall y mér?

Pwy sy’'n deall Enlli?

Mae Colin yn deall nhw i gyd.

Pwy sydd gyda chwch mawr melyn?
Pwy sydd gyda gwallt tew melyn?
Pwy sydd gyda chét drwchus melyn?
Mae Colin gyda nhw i gyd.

Mae Colin yn cadw ni'n ddiogel yn y gwynt
a’r tonnau.

Ni'n cyrraedd Enlli ar gwch fawr iawn
melyn Colin.

Pan dwi'n cyrraedd Enlli dwi'n dweud
“Diolch Colin”

A dwi'n meddwl “Colin fy arwr”.

Maddie Morgan (7)
Caerfyrddin

Monitro’r Casgliad o Gennau Daeardrig
sy’n Brin yn Genedlaethol ar Ynys Enlli
2010

Hyd yma mae dros 430 o rywogaethau o
gen wedi eu cofnodi ar Ynys Enlli, felly
dyma'’r ynys fwyaf cyfoethog o ran cen 0’i
maint ym Mhrydain. O’r rhywogaethau a
gofnodwyd mae 87 yn brin yn
genedlaethol, ac or rhain mae 13 yn
ddaeardrig, sef tyfu ar y ddaear/pridd.
Mae dwy rywogaeth, cen eurwallt
(Teloschistes flavicans) a chen strap
ciliedig (Heterodermia leucomelos) yn
arbennig o brin ac yn derbyn
gwarchodaeth lem.

Cen twmpathog trawiadol ‘ffrwythog’ yw'r
cen eurwallt, sy'n oren llachar. Mae'n
weddol amlwg ac mae'n hawdd gweld
lleiniau sylweddol ar ochr y llwybr i fyny’r
mynydd o Ben Cristin.

Ar y llaw arall mae hi'n hawdd peidio a
sylwi ar y cen strap ciliedig ac mae angen
ei archwilio'n ofalus i'w adnabod (felly os
oedd rhywun yn methu & deall pam
roeddwn yn cropian ar y ddaear ar Ben
Diban, wel dyna pam!). Un o' brif
nodweddion yw blew bach du ar gyrion y
canghennau gwyn fel ifori.

Ym mis Mai 2010 ail-ymwelwyd & phob
safle lle cofnodwyd hwn o'r blaen a
chofnodwyd cymaint o wybodaeth &
phosibl (megis cyfeirnod grid, nifer a maint
y lleiniau, llystyfiant o'i amgylch ac
arwyddion o aflonyddwch).

Ar gyfer y cen eurwallt ail-leolwyd tri safle
ar ddeg a gofnodwyd cyn hynny a gwelwyd
eu bod wedi cynyddu o ran arwynebedd
(rhai'n arwyddocaol).  Arolygwyd chwe
safle newydd, i gyd ar ochr orllewinol
Mynydd Enlli.

Ar gyfer y cen strap ciliedig, ail-leolwyd
naw safle a gofnodwyd yn flaenorol a'u

cael mewn cyflwr ffafriol; ni chafwyd hyd i
un safle, ar Fynydd Enlli. Cafwyd hyd i un
safle nad oedd wedi ei gofnodi o’r blaen ar
Ben Diban, a oedd yn cynnal y boblogaeth
fwyaf o’r holl safleoedd.

Monitro troellig yr hydref (Spiranthes
spiralis)

Mae’r tegeirian hardd hwn - sbrigyn bach
disylw ar ffurf coesyn troellog o flodau
gwyn - yn aros ynghudd yn ystod y rhan
fwyaf o’r fliwyddyn, heb hyd yn oed ddeilen
i nodi ei bresenoldeb. Tua chanol i
ddiwedd Awst mae’r sbrigau'n dechrau
ymddangos ar y ddaear a chyn bo hir
maent i'w gweld mewn amrywiol leoliadau
ar hyd a lled yr ynys. Mewn ambell i
flwyddyn maent mor niferus fel ei bod yn
anodd peidio &u sathru wrth gerdded
drwy’r caeau. Dros y tair blynedd diwethaf
rydym wedi monitro eu niferoedd yn un o
gaeau Dynogoch (llawer o ddiolch i'r sawl
sydd wedi cynorthwyo gyda’u cyfrif), ac ar
yr un pryd rydym wedi rheoli'n benodol y
nifer o ddefaid sy'n pori'r caeau hyn er
mwyn hybu tyfiant y tegeirianau.

Mae cyfanswm y cyfrifiadau yn yr un cae
hwn wedi cynyddu bob blwyddyn.

2008 — 2873 o sbrigau
2009 — 3241 o sbrigau
2010 — 5216 o sbrigau

Yn seiliedig ar yr arsylwadau hyn ac
“arbrofion” rheoli dros y tair blynedd
diwethaf, gallwn dybio mai dyma’r
canlyniadau yn fras:

Gellir annog cymaint & phosib o
degeirianau’r hydref i flodeuo drwy bori
corbys ym mis Gorffennaf ac yna atal y
pori hyd nes bydd y planhigion wedi
blodeuo (diwedd Awst/dechrau Medi).
Mae’'n debyg bod hyn yn dileu’r angen i'r
blodau gystadlu gyda glaswelltau yn ystod
cylch bywyd byr y tegeirian.

Hyd yn oed mewn mannau lle nad yw'r
pori'n cynhyrchu amodau sy’n briodol ar
gyfer tyfu, mae’r Spiranthes yn aros yn
ddigyfnewid yn y pridd. Maent yn gallu
parhau fel hyn dros sawl tymor ac yna
ymddangos yn sydyn pan fo'r amodau’'n
ffafriol.

Ein nod yw rheoli caesau Dynogoch yn
benodol i alluogi’r planhigyn hardd hwn i
flodeuo cymaint & phosib, felly os ydych ar
yr ynys ym mis Awst/Medi cofiwch gerdded
drwy’r caeau yma i fwynhau arddangosfa o

un o ryfeddodau lleiaf yr ynys. ‘Ariennir
monitro’r llystyfiant ar y cyd gan Sefydliad Laura
Ashley a Chyngor Cefn Gwlad Cymru ac fe'i
gweinyddir gan yr RSPB’.

Newyddion y Pwyllgor Ysbrydoliaeth

Mae’r oratori yn y gegin foch yn cael ei
adnewyddu fel man i unrhyw un ar yr ynys
weddio. Bydd arwydd ar y giat yn
croesawu pobl i'w ddefnyddio ar gyfer
gweddi breifat yn 6l traddodiad y Chwaer
Helen Mary a gofynnir i bawb adael y lle
mewn cyflwr gweddus, fel Capel Enlli.
Cofiwch ystyried defnyddwyr Llofft Carreg
Fawr. Bydd rhai yma ar encil preifat, bydd
eraill yn weinidogion swyddogol yr ynys a
fydd yn cynnig eu gwasanaethau yn y
capel.

Bydd Pwyllgor leuenctid Esgobaeth
Bangor yn trefnu wythnos o encil ar yr ynys
i bobl ifanc ac mae’r Ymddiriedolaeth wedi
cytuno i gyfrannu grant o £250 o Gronfa'r
Fam Mary Clare tuag at y costau.

Mae’r Pwyllgor Ysbrydoliaeth yn ceisio
ymestyn ei aelodaeth i gynnwys pobl o'r
traddodiadau Anghydffurfiol, Catholig ac
Uniongred, yn arbennig ar gyfer llenwi'r
bwlch a adawyd wrth i'r Parchedig Bryn
Williams adael am Gaerdydd. Os oes
gennych ddiddordeb mewn cyfrannu at
waith y pwyllgor hwn cysylltwch & John os
gwelwch  yn dda yn Swyddfa’r
Ymddiriedolaeth.

Adroddiad o’r Swyddfa

Gosod tai 2010

Unwaith eto cafwyd cynnydd yn y nifer a
logodd dai oi gymharu &’r flwyddyn
flaenorol gyda chyfanswm o 174 wedi eu
harchebu. Hyd yma rydym wedi archebu
160 o wythnosau tebygol yn 2011.

Mae’r system o archebu'n gynnar yn
gweithio'n dda gyda’r balans yn cael ei
dalu 8 wythnos cyn dyddiad y gwyliau yn
dilyn blaendal cychwynnol.  Telir cost
croesi ar y cwch yn uniongyrchol i'r
cychwr. Mae talu ymlaen llaw’'n ei helpu ar
y diwrnod gan ei fod yn un peth llai iddo fo
ei drefnu. Telir y ffermwr ymlaen llaw
hefyd am y safle parcio ceir.

Gosod dros 5 mlynedd

EE k £52k

Wytil\ﬂgs'ﬁu 108 Jf\l £42k
— —

60 1 £26k
40
20 1

Blwyddyn

Bu Emyr mor brysur ag erioed yn 2010 yn
gwasanaethu’'n hymwelwyr, a diolch hefyd
i Carole Sherman yr arlunydd preswyl am
ddiddori’r plant ac oedolion gyda’i pheintio
a’i gwaith gyda chlai.

Teledu

Daeth amryw o gwmniau teledu draw i
ffilmio ar yr ynys yn 2010 yn cynnwys y
rhaglen boblogaidd, BBC Coast.

Giatiau
Cafwyd mwy o arian grant a gosodwyd
deuddeg giat newydd.

Dwy o'r giatiau wedi eu gosod ger Plas Bach

Clirio llanastr
Cludwyd ysbwriel o’'r ynys diolch i grant o
gronfa “Trefi Taclus”.

Cynhyrchwyd y rhifyn hwn o'r Cafn gan Richard
Farmer gyda diolch i Haf Meredydd. Diolch i bawb
a gyfrannodd erthyglau yn enwedig Jo Porter. Os
hoffech gyfrannu erthygl i’r rhifyn nesaf, cofiwch ei
hanfon i Swyddfa’r Ymddiriedolaeth.

| archebu lle ar Enlli cofiwch edrych
ar y wefan www.enlli.org neu
ffoniwch 08458 112233.

| ymweld am ddiwrnod cysylltwch a
Colin ar 07971 769895 neu Tony
ar 08458 113655.




